
1.- KONTRATUAREN XEDEA

Agiri honen xedea da Tolosaldeko Mankomunitateko garbiguneetatik Mankomunitateak aukeratutako berreskuratze-,
birziklatze- edo tratamendu-instalazioetara edukiera handiko metalezko edukiontzien garraio-zerbitzua kontratatzeko
oinarri gisa balioko duten baldintza tekniko batzuk zerrendatzea.

Kontratu honen xede izango da, halaber, Mankomunitatea osatzen duten udalerrietan kokatu ahal izango diren kale-
garbiketako edukiontziak garraiatzeko zerbitzua, zeinen barruan garbiketa-makinekin (barredorak) egindako bilketa
mekanikoko hondakinak uzten baitira.

Zerbitzua emateko, zorrotz bete beharko dira aurkeztutako proiektua, baldintza tekniko zehatzen agiri honetan
zehaztutakoa eta prozeduraren xede den zerbitzua esleitzeko kontratuaren bidez zehaztutakoa.

2.- ZERBITZUAREN DESKRIBAPENA
2.1.- Garbigunetako edukiontzien garraioa

Zerbitzua honetan datza: Mankomunitateko garbiguneetan dauden edukiontziak Tolosaldeko Mankomunitateak une
bakoitzean aukeratutako berreskuratze-, birziklatze- edo ezabatze-zentroetara garraiatzea, edukiontzien edukia
deskargatzea eta edukiontzia jatorrizko kokalekura itzultzea.

Zerbitzua garbigune hauetan emango da:

- Andoaingo garbigunea: Andoaingo Leizotz industrialdean dago, GI-3722 errepidearen ondoan. Edukiera
handiko 11 edukiontzi metaliko eta erreserbako 2 ditu guztira, eta, beraz, edukiontzi bete bat garraiatzeko
kentzen den bakoitzean, erreserbako edukiontzia jartzen da bere lekuan, instalazioko erabiltzaileek itzuli arte
itxaron beharrik izan ez dezaten.

- Tolosako garbigunea: Tolosako San Blas auzoko 9bis zenbakian dago, San Blas hiri-hondakinen zabortegi
zaharrean. Guztira, 29m3-ko edukiera duten 10 edukiontzi ditu instalatuta, eta beste 1 erreserban.

Garbigune berriak martxan jarriz gero, kontratistak baldintza berberetan egingo ditu kontratu honen xede diren lanak.
Zerbitzua honela emango da:

- Garbiguneko arduradunak telefono bidez jakinaraziko dio kontratistari beteta edo betetzear dagoen edozein
edukiontzi kendu eta garraiatzeko.

- Kontratistak, ibilgailu egoki baten bidez, edukiontzia kargatuko du, horren ordez garbigunearen erreserba-
edukiontzia jarriko du, Mankomunitateak aukeratutako zentrora garraiatuko du, bertan edukia deskargatuko
du eta edukiontzia garbigunera itzuliko du. Edukiontziak kendu arren, erabiltzaileek hondakinak uzten jarraitu
ahal izango dute, eta horiek kentzeko orduan, bai erabiltzaileen bai garbiguneko langileen segurtasuna
bermatu beharko da.

- Egiten diren bidaia guztietan, ibilgailuak, aldez aurretik, garraiatutako materiala pisatu beharko du
Mankomunitateak Tolosako eta Andoaingo garbiguneetan duen baskulan edo Mankomunitateak aldez
aurretik baimendutako edozein baskulatan. Pisaketa-datua garbiguneko arduradunari emango zaio
edukiontzia itzultzeko garaian, hala badagokio.

Kontratatutako zerbitzuaren ezaugarriak direla eta, egin beharreko lan guztia ezin da aldez aurretik zehaztu, eta, beraz,
egin beharreko lana Tolosaldeko Mankomunitateak kontratistari kontratu horrek irauten duen bitartean adierazten
dizkion beharren mende geratuko da, bidaia-kopuruari, jatorriari eta helmugari dagokienez.

Hala ere, orientazio gisa, erantsitako taulan 2019an gaur egun irekita dagoen garbigune bakoitzean egindako bidaien
kopurua adierazten da:

Hondakina Andoaingo Tolosako
Garbigunea Garbigunea

Papera-kartoia 74 40
Zura 340 378
Metalak 51 43
Filma 14 4
Porexa 14 -
Inausketa eta lorezaintza hondarrak 107 151
Objektu handiak 138 168
Ez birziklagarriak 69 144
Obra-hondakinak 111 137
GUZTIRA 918 1065

Gaur egun, edukiontziak berreskuratze-, birziklatze- edo balorizazio-zentro hauetara garraiatzen dira, eta kilometrotan
dagoen distantzia ondoko taulan ageri da:

Andoaingo Garbigunea Tolosako Garbigunea
Hondakina Tratamendu-instalazioa Km Tratamendu-instalazioa Km
(joan- (joan-
etorria) etorria)
Papera-kartoia SAICA NATUR NORTE, S.L.. 24,00 |SAICA NATUR NORTE, S.L.| 51,60
(Martutene, Donostia). (Martutene, Donostia).
Zura URKIONDO EKOLUR, S.L. 1,00 |URKIONDO EKOLUR, S.L. 31,80
(Andoain) (Andoain)
Metalak INOXCRA, S.L. 22,40 | INOXCRA, S.L. 21,00
(Asteasu) (Asteasu)
Filma SAICA NATUR NORTE, S.L. 24,00 SAICA NATUR NORTE, S.L.| 51,60
(Martutene, Donostia). (Martutene, Donostia).
Porexa ARREGI (Urnieta) 9,70 -

Inausketa eta Sasieta zabortegiko biltzeko gunea| 70,00 | Sasieta zabortegiko biltzeko gunea 45,00

lorezaintza hondarrak | (Beasain) (Beasain)

Objektu handiak GHK  balorizazio  energetikoko 16,80 |GHK  balorizazio  energetikoko| 41,30
instalazioa (Zubieta, Donostia) instalazioa (Zubieta, Donostia)

Ez birziklagarriak URKIONDO EKOLUR, S.L. 2,00 |URKIONDO EKOLUR, S.L. 37,10
(Ergoien industrialdea 555, Urnieta) (Ergoien industrialdea 555, Urnieta)

Obra-hondakinak URKIONDO EKOLUR, S.L. 2,00 URKIONDO EKOLUR, S.L. 37,10
(Ergoien industrialdea 555, Urnieta) (Ergoien industrialdea 555, Urnieta)

Kontratua indarrean dagoen bitartean, Mankomunitateak egokitzat jotzen duen beste edozein berreskuratze-,
birziklatze-, balorizatze- edo ezabatze-zentro aukeratu ahal izango du, eta Mankomunitatearen eremuan edo horretatik
kanpo egon ahal izango da, esleitutako unitate-prezioa igo gabe.Era berean, Mankomunitateak beretzat gordetzen du
garraiatu beharreko hondakin ez-arriskutsuen zerrenda aldatzeko eta/edo zabaltzeko eskubidea, sortzen diren
eskariaren eta beharren arabera.

Debekatuta dago Mankomunitateak izendatutako berreskuratze-, birziklatze-, balorizatze- edo ezabatze-zentroak ez
diren beste edozein puntutan jasotako materiala deskargatzea.Garraiatutako hondakinen jabea Tolosaldeko
Mankomunitatea izango da.

Zerbitzua astelehenetik ostiralera emango da, biak barne, zerbitzua eskatzen denetik 24 ordu baino gutxiagoko epean,
garbiguneen funtzionamendu-ordutegiaren barruan eta helmugako instalazioak hartzeko ordutegiaren barruan.

Garbiguneen egungo egutegia eta ordutegia honako hau da:

Andoain:
- Astelehenetik ostiralera: 9:00etatik 12:30era eta 16:00etatik 19:00etara
- Larunbatak: 9:00etatik 13:30era.
- Abuztuan:astelehenetik larunbatera 9:00etatik 13:30era
- Jaiegunak: itxita.

- Astelehenetik ostiralera:9:00etatik 14:00etara eta 15:00etatik 17:30era
- Larunbatak: 9:00etatik 13:30era.

- Abuztuan: astelehenetik larunbatera 9:00etatik 13:30era

- Jaiegunak: itxita.

Egutegi eta ordutegi hori Tolosaldeko Mankomunitateak aldatu ahal izango du, baina horrek ez du ekarriko esleitutako
unitateko prezioak igotzea.

Kontratistak garbigune bakoitzeko arduradunaren eta garraiatutako hondakinaren helmuga-zentroetako langileen
jarraibideak bete beharko ditu uneoro, karga-deskargarako puntuari, egin beharreko maniobrei eta eman dakizkiokeen
beste agindu guztiei dagokienez, bai eta instalazio horietako arriskuen prebentzioari buruzko arauak eta jarraibideak
ere.

Kontratistak ahalik eta kontu handiena izan beharko du kontratatutako zerbitzua gauzatzean, materialak ez isurtzeko,

batez ere material horiek kargatzeko, garraiatzeko eta deskargatzeko lanetan. Garraiatzen ari den bitartean materiala
ez barreiatzeko edo ez erortzeko, kontratistak sare edo olana moduko babesa jarri beharko du edukiontzietan.

Ibilgailuak garbigunean egingo ditu behar-beharrezkoak diren maniobrak, eta uneoro saiatuko da ibilgailuen ohiko
zirkulazioa ez oztopatzen, beharrezko segurtasun-neurriak hartuz.

2.2.- Kale garbiketako edukiontzien garraioa

Zerbitzu honen bidez, kale-garbiketako edukiontziak garraiatzen dira, udalek egiten duten kale-garbiketako zerbitzutik,
izendatutako tratamendu-plantara.

Edukiontziak Mankomunitateko udalerrietan dauden lekuetatik Zubietako GHKren tratamendu-instalazioetara
eramango dira.

Lizitazioa egiteko unean, mota horretako edukiontziak dituzten udalerriak, kokapena eta gutxi gorabeherako bilketa-
maiztasuna honako hauek dira:

Udalerria Kokapena Edukiontziaren Urteko zerbitzu kopuru
edukiera (m3) aproximatua
Andoain Opua eraikina, Olagain auzoa z/g (Andoain) 12 24
Villabona Sacem industrigunea 12 12

Kontratua indarrean dagoen bitartean luzatu ahal izango da zerrenda hori.
Zerbitzua emateko ordutegia: astelehenetik ostiralera, 8: 00etatik 14: O0Oetara.

Edukiontzien ezaugarriak Mankomunitateko Garbiguneetan daudenen antzekoak izango dira, garraioa ibilgailu
berarekin egin ahal izateko.

3.- LANGILEAK

Kontratistak zerbitzua emateko behar diren langileak izango ditu uneoro, Baldintza Teknikoen Agiri honetan eta
aurkeztutako eskaintzan adierazitako jarraibide eta zehaztapenekin bat etorriz.

Zerbitzuaren buruan eta arduradun nagusi gisa, kontrataren alderdi guztietan erabakiak hartzeko gaitasun nahikoa
duen pertsona bat egongo da. Pertsona horrek harreman zuzena izango du Mankomunitatearekin.

Kontratistak behar diren giza baliabideak izan beharko ditu uneoro kontratuaren xede den zerbitzua modu
eraginkorrean gauzatzen dela ziurtatzeko eta gorabeherak estaltzeko, hala nola gaixotasunagatiko edo istripuagatiko
bajak, baimenak, sindikatu-lanak, oporrak eta behar bezala justifikatutako beste arrazoi batzuk, bai eta ustekabeko
bajak eta absentismoa ere. Kontratistak berehala bete beharko ditu langileen absentzia edo baja horiek.

Aurrekoa kontuan hartuta, lizitatzaileek, beren proposamenetan, kontratatutako zerbitzuak eraginkortasunez egiteko
behar diren langileen aurreikuspen-proposamen bat aurkeztu beharko dute, bai eta langileak ordezkatzeko plan bat
ere.

Langile guztiek behar bezala identifikatuta egon beharko dute zerbitzuen segurtasuna bermatzeko, eta identifikazio-
sistema eraginkorrena proposatu beharko dute.

Kontratistak Gizarte Segurantzari, lan-istripuei eta PFEZari buruzko lan-betebehar guztiak bete beharko ditu.

Tolosaldeko Mankomunitateak ez du harreman juridikorik, lan-harremanik edo bestelako harremanik izango
esleipendunaren langileekin kontratua indarrean dagoen bitartean, ezta kontratua amaitzean ere, eta esleipendunaren
kontura izango dira lehiaketa honen ondorioz sortzen diren betebehar, kalte-ordain eta erantzukizun guztiak.

4.- IBILGAILUAK
Esleipendunak zerbitzua ondo emateko behar diren baliabide material guztiak jarri beharko ditu.

Zerbitzua gauzatzera bideratutako baliabide materialek uneoro ziurtatuko dute baliabide horiek emango direla lan-
plana puntualki gauzatzeko eta gerta daitezkeen ezustekoak konpontzeko behar besteko tartearekin. Erabili beharreko
material mugikorra zerbitzuaren eskakizunetarako egokiena izango da.

Kontratari atxikitako baliabide material guztiak Mankomunitatearen zerbitzura jarriko dira denbora partzialean, hau da,
zerbitzua ematen den uneetan bakarrik.

Lizitatzaileek, beren eskaintzetan, zerbitzuetan erabili beharreko material mugikorra adieraziko dute, eta argi eta garbi
adieraziko dute zer den zerbitzuak behar bezala emateko beharrezko materiala eta erreserbako materiala, hau da,
normalean zerbitzuan ez dagoena, matxura edo noizbehinkako errefortzu baten ondorioz zerbitzukoak ordezkatzeko
erabiliko dena.

Lizitatzaileek deskribatu beharko dute zerbitzurako erabiliko den material guztia, eta behar adina datu eman beharko
dituzte, ahalik eta hobekien ezagut daitezen. lbilgailuen gas- eta zarata-emisioak murrizteko neurriak bereziki
baloratuko dira.

5.- HONDAKINAK GARRAIATZEKO EDUKIONTZIAK KONTRATISTARI LAGATZEA

Tolosaldeko Mankomunitateak kontratistaren esku jarriko ditu garbiguneetan eskuragarri dauden metalezko
edukiontziak, baita erreserbakoak ere, zerbitzua eman dezan.

Zerbitzua ematearekin zerikusia duten lanetan horiek erabiltzetik erator daitezkeen erantzukizun guztiak kontratistaren
kontura izango dira.

Kontratistak bere kontura egin ahal izango ditu egokitzat jotzen dituen aldaketa eta hobekuntza teknikoak,
Mankomunitateko Zerbitzu Teknikoak baimena eman ondoren.

Kontratista behartuta dago lagatako edukiontzi guztiak garbitasun- eta kontserbazio-egoera onean edukitzera.
Edukiontzien kontserbazio- eta funtzionamendu-egoera Mankomunitateko langileek, haien laguntzaileek eta eginkizun
horiek eskuordetzen zaizkien beste profesional batzuek ikuskatuko dute aldizka, mantentze-lanen eraginkortasuna
egiaztatzeko. Kontratistak ikuskatze-lan horiek erraztu, eskatutako datuak eman eta eskatzen zaizkien kontrol-probak
egin beharko ditu. Egindako ikuskapenetik ondorioztatzen bada mantentze-lanak ez direla egiten edo behar ez bezala
egiten direla, horiek egiteko edo zuzentzeko agindu ahal izango dio Mankomunitateak kontratistari.

6/8
TOLOSALDEKO MANKOMUNITATEA
Plaza Zaharra,6 - 20400 Tolosa - Tel. 943676216 - info@tolosaldekomankomunitatea.eus - www.tolosaldekomankomunitatea.eus



mailto:info@tolosaldekomankomunitatea.eus

Baldintza Tekniko Zehatzen Agiria,
TOLOSALDEKO MANKOMUNITATEA Garbiguneetatik hondakinak garraiatzeko zerbitzua kontratatzeko
Espediente zk.: 2022KIRE0009

Edukiontzien mantentze- eta kontserbazio-lanengatik sortzen diren gastu guztiak kontratistaren kontura izango dira.

Kontratua amaitzean, kontratistak Mankomunitateari itzuli beharko dizkio haren eskura jarritako edukiontziak,
hasieran jaso zituen egoera berean, kontuan hartuta ohiko erabilerak denboran zehar eragin dezakeen narriadura.

Kontratistak edukiontziak behar bezala mantentzeko eta kontserbatzeko betebeharra betetzen duela bermatzeko,
kontratua edo haren luzapenak amaitu baino hiru (3) hilabete lehenago Mankomunitateak egokitzat jotzen duen esku-
hartze teknikoaren mende jarriko dira edukiontziak, eta kontratistaren kontura egingo dira, azken hiru hilabeteetan,
ikusten diren kalteak konpondu eta lehengoratzeko lanak, baldin eta kalte horiek kontu handiz erabili eta mantentzeak
eragindako narriadura normala gainditzen badute.

6.- ANTOLAKETA ETA KONTROL SISTEMAK

Proposatutako antolaketaren barruan, kontratistak gailu informatiko arinak izango ditu, Tolosaldeko Mankomunitateak
eskatutako datu guztiak garaiz emateko, egindako lanak justifikatzeko eta kontratatutako zerbitzuaren gainean egoki
iritzitako kontrolak behar bezala egiteko. Gailu eta sistema horiek bateragarriak izango dira Mankomunitateak
dituenekin.

Kontratistak, hilero, garraiatutako edukiontzien kopuruari, zerbitzu-datei eta helmuga-zentroei buruzko datuak emango
dizkio Tolosaldeko Mankomunitateari, garbigune bakoitzerako behar bezala banakatuta, zerbitzua benetan egin dela
justifikatzeko, dagokion kobrantza-agiriari adostasuna emateko eta dagokion kontratuaren prezioa ordaintzeko.

Halaber, hilero, kontratistak Tolosaldeko Mankomunitateari emango dizkio prebentziozko eta zuzenketako mantentze-
lanen xede diren edukiontziei buruzko datuak, jarduketa-datak eta egindako lanen deskribapena.

Zerbitzuarekin lotutako gorabeherak garbiguneko arduradunari jakinaraziko zaizkio ahoz, gertatzen diren unean bertan.

Esleipendunak, gainera, behar diren bitartekoak izan beharko ditu arduradunaren eta Tolosaldeko Mankomunitateko
Zerbitzu Teknikoaren arteko komunikazio-sistema arin eta eraginkorra uneoro ziurtatzeko (telefono finkoa, telefono
mugikorra, posta elektronikoa, etab.).

Kontratatutako zerbitzua Tolosaldeko Mankomunitatearen ikuskapen eta zaintzapean egongo da etengabe, bere
Zerbitzu Teknikoaren bidez. Zerbitzu horrek egokitzat jotzen dituen azterketak egin ahal izango ditu, edozein une eta
tokitan. Mankomunitateak horretarako izendatzen duen ikuskariak zerbitzuko lokaletara eta bulegoetara sartu ahal
izango da, eta behar beste datu emango zaizkio. Tolosaldeko Mankomunitateak, egindako ikuskapenaren arabera,
agindu eta jarraibide zehatzak eman ahal izango ditu, eta esleipendunak nahitaez bete beharko ditu.

Esleipenduna behartuta dago Tolosaldeko Mankomunitateak eskatzen dizkion dokumentu guztiak erakustera, eta,
bereziki, gizarte-aseguruei, laneko arriskuen prebentzioari, lan-istripuei, aseguru-polizei, instalazioei eta materialari
buruzkoak, eta, oro har, Tolosaldeko Mankomunitatearen erantzukizun subsidiariorik ez izateko jarduera guztiak
baimentzera.

Esleipendunak, gainera, Tolosaldeko Mankomunitateak zerbitzuarekin lotuta agintzen dizkion txosten eta azterlan
guztiak prestatu beharko ditu.

7.- IKS-eeM

Kontratistak EAEko ingurumen-administraziora garraiatutako hondakin ez-arriskutsuei buruzko datuen kudeaketan eta
informazioaren transakzio-prozesuetan lagunduko du, “IKS-eeM” Ingurumen Informazioaren Kudeaketa Integraleko
Sistemaren bidez (Eusko Jaurlaritzaren kudeaketa-tresna, informazioa bitarteko telematikoen bidez trukatzeko).

8.- HIRUGARRENEI EGINDAKO KALTEAK

Esleipenduna izango da kontratua gauzatzeko egin behar diren lanen ondorioz hirugarrenei eragindako kalte edo
galeren erantzulea, eta, horretarako, aseguru-poliza bat hitzartu beharko du, kontratua gauzatzearen ondoriozko
erantzukizun zibileko arriskua estaliko duena, gutxienez 600.000 euroko estaldurarekin.

9. MEMORIA TEKNIKOA

Lizitatzaileek MEMORIA TEKNIKOAN zehaztuko dituzte, xehetasun guztiekin, antolaketa-proiektua, baliabide
materialak eta langileak, eta, gutxienez, honako atal hauek garatuko dituzte:

e Zerbitzuaren dimentsionamendua eta justifikazioa: egunero artatu beharreko abisuen kopurua, jatorria eta
helmuga-instalazioa, joan-etorrietan (garbigunea-instalazioa eta instalazioa-garbigunea) edukiontzien
zamalanetan (babes-sarea jartzea eta kentzea barne), pisatzean, etab. eman beharreko batez besteko
denbora aztertzea. Zerbitzu-denborak garbiguneak eta helmuga-instalazioak irekitzeko egutegira eta
ordutegira egokitzea.

e Zerbitzua planifikatzea, aurretiko dimentsionamenduaren eta aurreikusitako errendimenduen arabera.
Lizitatzaileak kontratuaren xede diren lanak egiteko izango dituen zuzeneko eta zeharkako langileak,
ibilgailuak eta bestelako baliabide materialak.

e Zerbitzua antolatzeko eta emateko modua: abisuen arreta eta koordinazioa, lanen esleipena, edukiontziak
proposatutako bitartekoekin kentzeko, garraiatzeko, deskargatzeko eta itzultzeko modua. Erabili beharreko
lan-ekipoak.

e Erabili beharreko ibilgailuen ezaugarri teknikoak: normalean zerbitzuan egon ohi diren ibilgailuentzat eta
erreserbako ibilgailuentzat.

e Garraiatu beharreko kargak babesteko sarea jartzeko eta kentzeko jarraituko den prozedura.
Deskribapenarekin batera, ilustrazioak eta argazkiak egingo dira, prozedura hobeto ulertzeko.

e  Zerbitzu-eskaerei erantzuteko gehieneko denborak, behar bezala justifikatuta.

e  Mankomunitateak lagatako edukiontzien mantentze prebentibo eta zuzentzailearen plana.

e  Erreserbako ibilgailuak: ibilgailuen kopurua eta erabilgarritasuna. Aurreikusitako jarduketa-plana matxura edo
geldialdi programatua gertatuz gero.

e Datuak antolatzeko eta kontrolatzeko aurreikusitako sistemak.

